
Тошкент давлат педагогика университети; 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

08.00.00 – ИҚТИСОДИЁТ ФАНЛАРИ 

Алимханова Нигора Алимхановна 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

TA’LIM SIFATINI OSHIRISHDA  INNOVATSION TEXNOLOGIYALARNING O‘RNI 
 

Annotatsiya. Maqolada ta’lim sifatini oshirishda innovatsion texnologiyalarning o‘rni ilmiy jihatdan tahlil 
qilindi. Innovatsion faoliyat uchun mahalliy mahsulotlar raqobatbardoshligining o‘sishi, fan-texnika yutuqlaridan 
samarali foydalanish, ijtimoiy-iqtisodiy rivojlanish masalalarini hal etishni ta’minlaydigan iqtisodiy, huquqiy va 
tashkiliy sharoitlar yaratish, umumkasbiy, maxsus bilimlar asosida ish usullari, ishlab chiqarishning aniq 
masalalarini, ilg`or texnologiyalarni joriy etish, bu sohada metodlarni o‘rganish, operatsiyalarni amaliy bajarish 
bo‘yicha ko‘nikma hamda malakalarni shakllantirishda zamonaviy axborot texnologiyalarining o‘rni asoslab 
berildi. 

Kalit so‘zlar: innovatsiya, ta’lim, amaliy va nazariy jarayonlar, ta’lim to‘g‘risidagi qonun, kadrlar tayyorlash, 
ilm-fan, sifat. 

THE ROLE OF INNOVATIVE TECHNOLOGIES IN IMPROVING THE QUALITY OF 
EDUCATION 

 
Abstract. The article scientifically analyzes the role of innovative technologies in improving the quality of 

education. For innovative activities, increased competitiveness of local products, effective use of scientific and 
technical achievements, creation of economic, legal and organizational conditions that ensure the solution of issues 
of socio-economic development, work methods based on general professional and special knowledge, specific and 
advanced production issues. The role of modern information technologies in the implementation of technologies, 
the development of methods in this area, the formation of skills and qualifications for the practical performance 
of operations is substantiated. 

Keywords: innovation, education, practical and theoretical processes, law on education, personnel training, 
science, quality. 

РОЛЬ ИННОВАЦИОННЫХ ТЕХНОЛОГИЙ В ПОВЫШЕНИИ КАЧЕСТВА ОБРАЗОВАНИИ 

 
Аннотация. В статье научно проанализирована роль инновационных технологий в повышении 

качества образования. Для инновационной деятельности, роста конкурентоспособности местной 
продукции, эффективного использования научно-технических достижений, создания экономических, 
правовых и организационных условий, обеспечивающих решение вопросов социально-экономического 
развития, методов работы, основанных на общепрофессиональных и специальных знания, конкретные и 
передовые вопросы производства. Обоснована роль современных информационных технологий во 

внедрении технологий, освоении методов в этой области, формировании навыков и квалификации для 
практического выполнения операций. 

образовании, подготовка кадров, наука, качество. 

Kirish. Mamlakatimizda yoshlarning tafakkuri va aqliy salohiyatini roʻyobga chiqarish 

uchun zarur imkoniyatlarni yaratish masalasiga alohida eʼtibor berib kelinmoqda. Innovatsiya 

— bu kelajak degani. Biz buyuk kelajagimizni barpo etishni bugundan boshlaydigan boʻlsak, uni 

aynan innovatsion gʻoyalar, innovatsion yondashuv asosida boshlashimiz kerak” [1, 19-20-bb.]. 

Bugungi kunda amalga oshirilayotgan islohotlar tarkibida, jumladan, yoshlarning maʼnaviy-

axloqiy fazilatlarini shakllantirish, taʼlim jarayonidagi faolligini yuksaltirish, kasbiy faoliyat 

uchun zarur bilim, koʻnikma malakalar egallashini, muammolar ustida ishlashda mustaqil va 

ijodiy yondashuvini taʼminlovchi innovatsion tafakkurni rivojlantirishning mexanizmlarini 

takomillashtirish borasida ilmiy tadqiqot ishlarini amalga oshirish muhim masalalar 

hisoblanadi.  

Adabiyotlar tahlili va metodologiya. Taʼlim sohasi – mamlakatimizda birinchilardan 

boʻlib faol innovatsion harakatni boshladi. Maʼlum bosqichda XX asr oxirlarida bunday 

harakatlar yoʻlga qoʻyilgan edi. Masalan, A.G.Rivin va V.K.Dyachenko tomonidan oʻqitishni 

jamoaviy oʻqitish, D.B.Elkonin, V.V.Davidov, L.V.Zankovlar tomonidan ilgari surilgan 

rivojlantiruvchi innovatsion taʼlim toʻgʻrisidagi qarashlar oʻz vaqtida maʼlum ahamiyat kasb 

etdi. F.I.Peregudov tomonidan innovatsion faoliyat sohasi taʼlim berishda axborot 

texnologiyalariga aloqador muammolar hal qilingan [3, 184 c.]. 

Shu bilan birga boshqa innovatsion taʼlim texnologiyalari: A.I.Goncharuk, V.L.Zarina 

tadqiqotlarida dialektik oʻqitish usullari, A.A.Yarulov ilmiy izlanishlarida oʻqitishning individual 

yoʻnalishli usuli, G.P.Shedrovitskaya esa loyihali oʻz-oʻzini refleksiya va boshqalarni keltirish 

mumkin. Shuningdek, V.P.Bespalko [4, 192 c.], M.V.Klarin [5, 80 c.], V.S.Kukushina [6, 336 c.], 

V.P.Pugaev [7, 285 c.], G.K.Selevko [8, 289 c.], L.V.Golish [9], E.I.Ermolaeva [10, 75 c.], 

S.S.Muxina, A.A.Solovyova [11, 43 c.], M.Yu.Oleshkov [12], Tomas Jorj, Surjit Sing [13] asarlarida 

taʼlim jarayonida inson resursini rivojlantirish omillari va pedagogik texnologiyalarni 

zamonaviy taʼlimda nazariy hamda amaliy mashgʻulotlarda qoʻllash usullari, didaktik va 

metodik tavsiyalar berilgan.  

Mahalliy olimlardan pedagogik taʼlimda klaster tizimi bilan bogʻliq innovatsion 

qarashlar Sh.Mardonov, U.Xodjamqulov, G‘.Muhamedov, Sh.Botirovalarning ishlarida oʻz aksini 

topgan. Oʻqitishda aralash taʼlimni tatbiq etish masalalari J.Djumanov, B.Prenov, 

S.Xudayberdiev, U.Xudanov, B.Xolmatova, G.Yusupova, Sh.Yuldoshevalar tomonidan muayyan 

darajada oʻrganishgan. Shuningdek, A.A.Abduqodirov, F.A.Astanova, F.A. Abduqodirovalar ilmiy 

izlanishlarida nazariya, amaliyot va tajribada “Case-study” usulini qoʻllash metodikasi [14, 131 

b.], A.A.Abduqodirov, A.X.Pardaev — taʼlim jarayonini texnologiyalashtirish nazariyasi va 

metodologiyasi [15, 102 c.] va pedagogik texnologiyaga oid atamalarning izohli lugʻati [16, 43 

c.], R.Ishmuhamedov – taʼlimda innovatsiya va innovatsion texnologiyalar [17, 18], M.Ochilov 

[19], O‘.K.Tolipov, M.Usmonboeva [20], G.Masharipova [21, 43-46-bb.; 22, 254-256-bb.], 

J.Yo‘ldoshev, S.Xasanov [23]lar dars jarayonlarida pedagogik texnologiyalarni qoʻllashning 

nazariy va amaliy jihatlari yoritilgan.  

Maqolada tarixiylik, mantiqiylik tamoyillari hamda qiyoslash, analiz va sintez, 

umumlashtirish usullaridan foydalanildi. 

Muhokama. Bozor munosabatlariga oʻtish davrida ustuvor hisoblangan davlat ilmiy-

texnika siyosatining mohiyati respublika ichki talabini tez qondiradigan, jahon bozorida 

raqobatbardosh boʻla oladigan, iqtisodiyot tarmoqlari tubdan yangilanishiga imkon beradigan 

ilmiy va texnologik tadqiqotlarga koʻmaklashishdan iborat. Davlat innovatsion siyosati 

mahalliy mahsulotlar raqobatbardoshligini oshirish, barqaror iqtisodiy oʻsishni taʼminlash, 

aholining turmush sifati va darajasini oshirish, texnologik va ekologik xavfsizligini taʼminlash 

uchun innovatsion faoliyat ustuvorliklarini tan olishdan kelib chiqib shakllantiriladi va amalga 

oshiriladi. Davlat innovatsion siyosatining asosiy maqsadi innovatsion faoliyat uchun mahalliy 

mahsulotlar raqobatbardoshligining oʻsishi, fan-texnika yutuqlaridan samarali foydalanish, 

ijtimoiy-iqtisodiy rivojlanish masalalarini hal etishni taʼminlaydigan iqtisodiy, huquqiy va 

tashkiliy sharoitlar yaratish hamda mamlakatning mudofaa qobiliyatini, shaxs, jamiyat va 

davlat xavfsizligini mustahkamlashdan iborat. Ilmiy faoliyat davlat siyosatining eng faol sohasi 

boʻlib kelgan va bundan keyin ham shunday boʻlib qoladi. Aytish joizki, ilmiy gʻoya bevosita 

xoʻjalik faoliyatida qoʻllanilishi mumkin emas. Shuning uchun tashkilotlar tadqiqotlarni 

moliyalashtirishga sekinlik bilan yondashadi, garchi unga katta ehtiyoj sezsa ham. Hozirgi 

sharoitda davlat biznesning taʼminlash funksiyasini, aniqrogʻi, ilmiy bilimlar va gʻoyalar bilan 

taʼminlashni oʻz zimmasiga olmoqda. Bozor iqtisodiyoti sharoitida mustaqil xoʻjalik yurituvchi 

subyektlar va tadbirkorlarning tinmay izlanishi, ishlab chiqarishga oid yangiliklardan samarali 

foydalanishga intilishi ham shundandir. Bozor iqtisodiyotining immanent xususiyatlarini 

tadqiq etgan va tadbirkorlik faoliyatining innovatsiya bilan bogʻliqligini ochib bergan 

J.SHumpeter fikriga koʻra, iqtisodiy izlanishlar – oʻziga xos tafakkur tarzi, yangiliklarga 

oʻchlikni, innovatsiyani taqozo etadi [24, 180-182-bb.]. 

Innovatsiya – foydalanish uchun kiritilgan yangi yoki sezilarli darajada yaxshilangan 

mahsulot (tovar, xizmat) yoki jarayon, sotuvlarning yangicha uslubi yoki ish amaliyotidagi, ish 

oʻrinlarini tashkil etishdagi va tashqi aloqalarni oʻrnatishdagi yangi tashkiliy uslub hisoblanadi. 

“Bugungi kunda dunyoda innovatsion gʻoyasiz, ilm-fan yutuqlarisiz bironta sohaning 

rivojlanishi mumkin emas” [2, 85-b.]. 

Oʻzbekiston Respublikasi Prezidentining 2017 yil 8 sentyabrdagi PF-5185-son 

“Oʻzbekiston Respublikasida Maʼmuriy islohotlar konsepsiyasini tasdiqlash toʻgʻrisida”gi 

farmonlari mamlakatimizda intellektual va texnologik salohiyatni oshirishning uzoq muddatli 

ssenariylarida asosiy yoʻnalish – innovatsiyalarni rivojlantirish, korxonalarda innovatsion 

faoliyat bilan faol shugʻullanishni ragʻbatlantirish koʻrsatib oʻtilgan. Bu iqtisodiyotning ustuvor 

soha va tarmoqlarini innovatsion rivojlantirish-ning yangi modellarini shakllantirish imkonini 

beradigan strategik milliy innovatsiya tizimini yaratish bilan bogʻliq. 

Milliy innovatsiya tizimi ilm-fan, sanoat va jamiyat oʻrtasida iqtisodiyotni rivojlantirish 

uchun asos boʻlib xizmat qiladi, innovatsion taraqqiyot ehtiyojlari esa ilmiy faoliyat ravnaqini 

belgilab beradi va ragʻbatlantiradi. 

Bugun Oʻzbekiston Respublikasi davlat va jamiyat hayotining barcha sohalarini tubdan 

yangilashga qaratilgan innovatsion rivojlanish yoʻliga bormoqda. Bu bejiz emas, albatta. Chunki 

zamon shiddat bilan rivojlanib borayotgan hozirgi davrda yangi fikr, yangi gʻoyaga, 

innovatsiyaga tayangan davlat yutadi.  

Shu vaqtning oʻzida yosh salohiyatli tadbirkorlar va oʻz ishini ochishga tayyor 

ishbilarmonlar oʻrtasida ziddiyat kuzatilmoqda. “Times” jurnali tomonidan oʻtkazilgan soʻrov 

natijalariga koʻra, 6 ta yosh britaniyaliklardan faqat bittasi kollejni bitirgandan keyin shaxsiy 

biznesni ochishga tayyor. Bu shuning bilan izohlanadiki, yosh britaniyaliklarning katta qismi 

tadbirkorlik boʻyicha kasbiy taʼlim dasturlari haqida tasavvurga ega emas.  

Ushbu maqsadda koʻpgina yirik korxonalar (BP, Freshfields, Goldman) maktablar bilan 

belgilangan yoʻnalishlar boʻyicha strategik uzoq muddatli aloqalarni shakllantirish bilan, 

yoshlarni ularning intilishlarida qoʻllab- quvvatlamoqdalar, misol uchun, Business in the 

Communityʼs Business Class. Maktablarda sinflarda rolli tadbirkorlik modellarini yaratish, 

ishbilarmonlik oʻyinlarini oʻtkazish, ishga joylashishning asoslarini oʻqitish boʻyicha uchish 

dasturlari amalga oshirilmoqda [25]. Xususan, Fransiyada yoshlar siyosati YOshlar, sport va 

ijtimoiy tashkilotlar bilan ishlash vazirligi tomonidan amalga oshirilib, unga taʼlim, madaniyat 

va kommunikatsiya hamda bandlik boʻyicha tegishli vazirliklar koʻmaklashadi. Fransiyada 

ishsiz aholining koʻpchiligini yoshlar tashkil etganligi bois, ushbu muammolarni hal etish 

maqsadida “Yangi xizmatlar, yangi ish oʻrinlari” davlat dasturi joriy qilingan. Shuningdek, 

yoshlarning huquqlarini himoya qilish uchun “Imkoniyatlar tengligi toʻgʻrisida”gi qonun qabul 

qilingan boʻlib, ushbu qonun mamlakatdagi xususiy korxona va tashkilotlarga yoshlarni ishga 

qabul qilish boʻyicha qoʻshimcha vazifalar yuklaydi. Bundan tashqari, Fransiyada madaniyat 

sohasidagi davlat dasturlarini ishlab chiqish va amalga oshirish borasida ham koʻpgina ishlar 

qilinmoqda. Xususan, yoshlar kinematografiyasini qoʻllab-quvvatlash, bu borada joylarda turli 

festivallar oʻtkazish, yoshlarni kitob mutolaasi bilan bandligini taʼminlash boʻyicha yoshlar 

dasturi ishlab chiqilib, bu dastur yoshlarni toʻlaqonli barkamol shaxs boʻlib ulgʻayishiga zamin 

yaratadi. 

Natijalar. Ilgʻor pedagogik texnologiyalarni yaratish va oʻzlashtirish yuzasidan maqsadli 

innovatsion loyihalarni shakllantirish va amalga oshirish yoʻli bilan ilm-fanning taʼlim amaliyoti 

bilan aloqasini taʼminlash chora tadbirlarini ishlab chiqishni koʻzda tutgan Kadrlar tayyorlash 

milliy dasturida kadrlar tayyorlash tizimida ilm-fanning uzviy ravishda kirib borishni maqsad 

qilingan. Nazariy jarayonda oʻrganilgan umumkasbiy, maxsus bilimlar asosida ish usullari, 

ishlab chiqariladigan mahsuloti bilan umumiy tarzda tanishtirish, ishlab chiqarishning aniq 

masalalarini, eng yangi asbob-uskunalarning eng yangi namunalarini va ishlab chiqarishning 

zamonaviy texnologiyasini ilgʻor ish usullari va qishloq xoʻjaligini ilmiy asosda tashkil etish 

metodlarini oʻrganish, operatsiyalarni amaliy bajarish boʻyicha koʻnikma hamda malakalarni 

shakllantirishda zamonaviy axborot texnologiyalarining oʻrni kattadir. Shuningdek, 2020 yil 23 

sentyabrda qabul qilingan “Taʼlim toʻgʻrisida”gi OʻRQ-637-sonli qarorda belgilanishicha, yangi 

tahrirda ishlab chiqilgan qonunda boblar soni 5 tadan 11 taga va moddalar soni 34 tadan 75 

taga yetkazildi [26]. 

Qonunda boblar va moddalar mantiqiy ketma-ketlikda joylashtirildi. Unda amaldagi 

qonunning 33 ta moddasiga oʻzgartirish va qoʻshimchalar kiritilib, mazmunan toʻldirildi hamda 

ilgʻor xorijiy davlatlarning tajribalarini inobatga olgan holda 41 ta yangi modda kiritildi. 

Qonunga quyidagi yangi boblar kiritildi: 

− taʼlim faoliyatini tashkil etish va uning nazoratini amalga oshirish (4-bob); 

− taʼlim tashkilotlari pedagog xodimlarining huquqiy maqomi (5-bob); 

− taʼlim oluvchilarning, ular ota-onasining hamda boshqa qonuniy vakillarining 

huquq va majburiyatlari (6-bob); 

− taʼlim-tarbiya jarayoni ishtirokchilarini ijtimoiy himoya qilish (7-bob);  

− nodavlat taʼlim tashkilotlari faoliyatini litsenziyalash, taʼlim tashkilotlarini 

attestatsiyadan va davlat akkreditatsiyasidan oʻtkazish. Xorijiy davlatda olingan taʼlim 

toʻgʻrisidagi hujjatni tan olish, taʼlim sohasidagi hujjatlarga apostil qoʻyish (8-bob); 

− Taʼlimni moliyalashtirish va davlat tomonidan qoʻllab-quvvatlash (9-bob); 

− Taʼlim sohasidagi xalqaro hamkorlik (10-bob); 

− Yakunlovchi qoidalar (11-bob).  

Ushbu Qonunni ishlab chiqishda quyidagilarga asosiy eʼtibor qaratildi: xorijiy tajribani 

chuqur oʻrganish asosida milliy taʼlim tizimini xalqaro standartlarga moslashtirish; taʼlim 

sifatini yaxshilashga taʼsir qiluvchi omillarni va uning mexanizmlarini qonunning mazmunida 

aks ettirish; taʼlim sifatini yaxshilashga toʻsqinlik qilayotgan omillarni bartaraf etish; taʼlim 

jarayoni ishtirokchilarining oʻzaro munosabatlari, huquqlari, majburiyatlari va javobgarligini 

tartibga solish; katta yoshdagilar taʼlimi, inklyuziv taʼlim, davlat-xususiy sheriklik, taʼlim 

sohasiga investitsiyalarni jalb etish, mulkchilik shaklidan qatʼi nazar taʼlim xizmatlari 

koʻrsatuvchi yuridik shaxslar va boshqa bir qator tushunchalarni alohida moddada ochib berish 

va boshqalar. 

Innovatsiya – yangilik kiritish, ommaviy amaliyotda odatiy hollardan farq qiluvchi ilgʻor 

yangilik, har doim ham taraqqiy etishi va foydaliligi bilan ajralib turadi. Taʼlim sohasida yangilik 

kiritish manbalari mamlakat, jamiyat talablari hisoblanadi. Oʻqituvchilik faoliyati uslublari 

oʻzgarib bormoqda va yanada innovatsion tusga kirmoqda. Oʻqish, oʻrgatish jarayonini tashkil 

etishga yangicha yondashuv, talabalarning bilim darajalarini nazorat qilish va baholashga yangi 

talablar paydo boʻlmoqda. Oʻqituvchi va talaba faoliyatiga boʻlgan yangi talablar 

kuchaytirilmoqda [27, 123-b.]. 

Talabalarni oʻqitishning yangicha yoʻnalishi talab etilmoqda. Ular quyidagilar: taxmin 

qilish va oldindan koʻra bilishga oʻrgatish; jiddiy muammolarga (pedagogik), jumladan ularni 

qiyin muqobil yechimlarini topishga qiziqishini rivojlantirish; oʻquv ishlari mazmunini 

belgilash bilan bogʻliq qarorlarni qabul qilishga oʻrgatish; talabalarning izlanish yoki 

tadqiqotchilikni talab etuvchi muammoni, oʻquv materialga boʻlgan qiziqishini kuchaytirish; 

oʻquv mashgʻulotlarida muammoli vaziyatlarni yuzaga keltirish [28, 56-b.]. 

Oʻqitish metodikasi emotsional qadriyatli usul hisoblanadi. Unda hayajonlanish, tushuna 

olish, suhbat qurish qobiliyatlar asosida bunday talabalar: “baho bering”, “oʻz fikringizni 

ayting”, “siz qanday tushunasiz?” kabilar bilan oʻqitish hamda atrofdagilar bilan hurmatli 

munosabatda boʻlishga asoslanadi. Umuman pedagogik texnologiyaning sifati va samaradorligi 

hozirgi kunda koʻp jihatdan barcha turdagi usul hamda zarur vositalarning sifati va ulardan 

yuqori samaradorlik bilan foydalana bilishga bogʻliq. Bu vositalardan toʻgʻri va unumli 

foydalanish oʻqituvchining malaka, mahorat, ijodkorligi, izlanuvchanligiga bogʻliq. 

Shuni taʼkidlash lozimki, taʼlim tizimini, kadrlar tayyorlashni yangilash vazifalarini 

mavjud oʻqitish usullarini pedagogik texnologiya asosida qayta tashkil etish, auditoriyada, 

sinfdan, darsdan tashqarida oʻquv-tarbiyaviy ishlarni bajarishga kirishganidayoq pedagogik 

jarayonning natijasini kafolatlaydigan qilib loyihalash va amalga oshirish yoʻli bilangina 

bajarish mumkin [29, 28-b.]. 

Ilgʻor pedagogik texnologiyaning markazida esa taʼlim jarayonining rahbari hamda shu 

jarayonning subyekti-yu obyekti boʻlgan oʻqituvchi va talaba turadi [30, 87-b.]. Dars 

jarayonlarida innovatsion texnologiyalardan unumli foydalanish zamon talabi. Jumladan, 

ajdodlar merosini oʻrganishda turli zamonaviy pedagogik texnologiyalardan foydalanish 

tavsiya etiladi. Bunda asosan vorisiylik muhim ahamiyat kasb etadi. Shuningdek, XIX asrning 

oʻrtalarida tabiatshunoslik fanlarida qilingan buyuk kashfiyotlar (evolyutsion nazariya, hujayra 

nazariyasi, energiyaning saqlanishi va oʻzgarishi qonuni) falsafiy dunyoqarashning 

oʻzgarishiga, jamiyat toʻgʻrisidagi ilmiy nazariyalarning vujudga kelishiga turtki berdi. Jamiyat 

gʻoyat murakkab va koʻpqirrali hodisa boʻlib, muttasil ravishda oʻzgarish va rivojlanish 

xususiyatiga egadir. Juda qadim zamonlardanoq insoniyatning ulugʻ mutafakkirlari jamiyat 

mohiyatini bilishga va insonning jamiyatdagi oʻrni va rolini belgilashga harakat qilganlar. 

Jamiyat toʻgʻrisidagi izchil ilmiy-pedagogik qarashlarning rivojlanishiga Markaziy Osiyo 

mutafakkirlari qomusiy bilim egalari: Forobiy, Abu Rayhon Beruniy, Ibn Sino singari ulugʻ 

mutafakkirlar salmoqli hissa qoʻshganlar [31]. Ularning boy maʼnaviy merosini yoshlarga turli 

pedagogik texnologiyalar va innovatsion metodlar orqali tushuntirish bugungi kunda muhim 

ahamiyat kasb etadi. 

Xulosa. Taʼlimda ikki shaxsning hamkorligi, oʻzaro muloqoti, bir-biriga koʻrsatadigan 

taʼsiri eng zamonaviy va milliy talablar asosida tashkil topishi lozim. Buning uchun birinchi 

navbatda, oʻqituvchi taʼlim tarbiya jarayoni oldiga qoʻyilgan talablar, taʼlimni tashkil etish va 

boshqarish prinsiplari hamda yoʻllari, talabani aqliy va jismoniy jihatdan rivojlantirish usullari, 

u bilan hamkorlik qilish, uni oʻqishga oʻrgatishga yoʻnaltirish, talaba shaxsi faoliyatini toʻgʻri 

tashkil etish, ular bilan muloqotga kirishishi, muammo va kelishmovchiliklarni bartaraf etish, 

sinfda ijodiy, ishchan muhitni vujudga keltirish, talaba faoliyatini aniq va toʻgʻri baholash 

metodlari bilan qurollangan boʻlishi lozim. Texnologiyalarning asosiy jihati maʼlumotlarni 

etkazish va oʻzlashtirishgina boʻlmay, balki oʻquvchilarda mashgʻulot jarayonida tadqiqot olib 

borish, izlanuvchanlik koʻnikmalarini shakllantirishdan iboratdir. 

